** * **
INSTITUCIJA OMBUDSMENA/OMBUDSMANA i} % VHCTUTYUMJA OMBY[ICMEHA/OMBY/ICMAHA

ZA LJUDSKA PRAVA BOSNE | HERCEGOVINE 3A JbYACKA NPABA BOCHE N XEPLIETOBUHE

* *

* Kk

Godisnja konferencija Ombudsmana za djecu

Jugoistocne Europe

,»Djeca imaju pravo na zastitu od seksualnog zlostavljanja i iskoriStavanja.

Jesmo li uéinili dovoljno da ih zastitimo?*

Banjaluka 19.-21. maja 2010. godine

Ravnogorska 18, 78000 Banja Luka, BiH Tel/Fax: +387 51303992 E-mail : bl.ombudsmen@ombudsmengovba
Grbavicka 4, 71000 Sarajevo,BiH Tel: +387 33666 006 Fax: +387 33666 007 E-mail: ombudsmen@ombudsmen.gov.ba
Kralja Zvonimira 6, 88000 Mostar BiH Tel/Fax: +387 36 334 248 E-mail: mo.ombudsmen@ombudsmen.gov.ba
Trg mladih 8/1, 76000 Brcko BiH TellFax: +387 49 217 347 E-mail: br.ombudsmen@ombudsmen.gov.ba



mailto:bl.ombudsmen@ombudsmen.gov.ba�
mailto:ombudsmen@ombudsmen.gov.ba�

Uvod

Godine 1980. godine u USA definiran je ,sindrom pretu¢enog djeteta™. Prosirivanjem
definicije danas se pod seksualnim nasiljem nad djecom podrazumijeva “bilo koji vid eksploatacije
djeteta mladeg od 16 godina u cilju seksualnog zadovoljenja i uzivanja odrasle osobe i obuhvata:
opscene telefonske pozive, opscene razgovore i aluzije na seks i seksualnost, pokazivanje djetetu
svojih genitalija i uobicajeno pokrivenih dijelova tijela, milovanje koje ne odgovara ili je protiv
volje djeteta, snimanje pornografskih slika ili filmova sa djecom, pokusaji seksualnog odnosa i
seksualni odnosi, pokusSaj silovanja i silovanje, incest i djecija prostitucija”, prema Priru¢niku za
pomagace i pomagacice koji rade sa zrtvama i prezivjelim nasilja.

Seksualno zlostavljanje poznato je kao "tihi problem" zato §to se djeca Cesto boje pricati o
tome. Seksualno zlostavljanje naj¢e$ée pocinje izmedu 4. i 8. godine. Ona zbog toga trpe teske
psiholoske traume, zatvaraju se u sebe, pate od depresije, gube samopouzdanje i osjecaj za
povjerenje. Kada se zatvore u sebe, mogli bi se poceti osjecati bespomocno, §to moze imati
dugoroc¢ne posljedice na njihove buduce veze, emocionalno zdravlje i onemoguditi ih u ostvarivanju
edukativnih i karijernih ciljeva.

Nasilnici su ne samo nepoznate osobe, nego i vrsnjaci, komsije, nastavnici, roditelji i rodbina
svih nivoa obrazovanja. Zlostavlja¢i najceS¢e ne koriste silu, nego nagovaranje, prijetnje i
potkupljivanje. Osamdeset posto seksualnih zlostavljaca su osobe koje djeca poznaju. Zlostavljac
im je zaprijetio da ne pricaju o tome, ubijedio ih da je to "njihova tajna", ili su premala, ili
presramezljiva da bi rijeCima mogla opisati ono Sto se dogodilo.

Neka bi djeca mogla osjecati krivnju zato §to se u pocetku nisu odupirala. Kada bi htjela
prestati s tim, osjecaju se nemoc¢nima, jer u samom pocetku nisu rekla ,,ne”. Dijete se isto tako moze
bojati da ¢e zlostavljacu stvoriti probleme ili nastetiti vezi koju s njim ima ako nekome otkrije
"tajnu™ ili to odbije raditi i dalje.

Najcesce zrtve su djevojcice, ali sve vise je u porastu i nasilje nad djecacima, za koje se prema
najnovijim istrazivanjima smatra da pokazuju ozbiljnije probleme i razvijaju teZe oblike
psihopatologije.

Prema podacima UNICEF-a, svaka treca djevojéica i svaki tre¢i djecak prezive odredeni vid
seksualnog nasilja do svoje osamnaeste godine.

Seksualno zlostavljanje 1 iskoristavanje djece u BiH je ve¢ odavno alarmantna pojava. lako u
nasem druStvu postoji misljenje da se to ne deSava kod nas, svjedoci smo da nismo postedeni od
takvih pojava prema najosjetljivijoj kategoriji. NajceS¢e, umjesto konkretne akcije sprjecavanja,
drustvo zatvara oci.

| Pravni okvir za zastitu od zlostavljnja i reintegriranje djeteta Zrtve

- Medunarodni standardi -

BiH je potpisnica niza medunarodnih dokumenata za zastitu ljudskih prava: Univerzalne
deklaracija o ljudskim pravima, Europske konvencije o ljudskih pravima i osnovnim slobodama
koja je inkorporirana u Ustav BiH i ima nadustavnu snagu, Medunarodnog pakta o ekonomskim,
socijalnim 1 kulturnim pravima, Konvencija protiv mucenja i drugih vrsta okrutnog, nehumanog i
ponizavajuceg postupanja ili kaznjavnja (CAT), a za zastitu Konvencija UN protiv transnacionalnog

organzirabnog kriminala, Protokol za sprjeCavanje, zaustavljanje, kaznjavanje trgovine ljudima,
osobito Zenama i djecom?, Konvencija o zabrani i trenutnoj akciji na eliminaciji najtezih oblika rada
djece br-C182°, Europska konvencija o obeiteéenju Zrtava kaznenih djela nasilja,* Konvencije o
zabrani diskriminacije Zena i Konvencija o pravima djeteta sa Opcionim protokolom o prodaji
djece, djecijoj prostituciji i pornografiji.

- Strategije -

Bosna i Hercegovina, kao i entiteti su donijeli: Drzavni akcioni plan za borbu protiv trgovine
ljudima 2008-2012, Strategiju za prevenciju i borbu protiv nasilja u obitelji u BIH 2009-2011,
Drzavnu strategiju za borbu protiv nasilja nad djecom 2007-2010, Strategiju za borbu protiv
HIV/AIDS-a., Eticki kodeks istrazivanja o djeci, Kodeks o Stampi, Kodeks za emitiranje TV i radio
programa, Gender akcioni plan BiH (GAP), Plan akcije za djecu RS 2001-2010, Strateski plan za
prevenciju nasilja u porodici za FBIH 2009-2010.

- Ustav i zakonodavstvo na razini BiH, entiteta i BD BiH -

Ustavni okvir u BiH garantira primjenu najviSih standarda zaStite ljudskih prava bez
diskriminacije po bilo kom osnovu, kao $to je spol, rasa, boja, jezik, vjera, politicko i drugo
misljenje, nacionalno ili socijalno porijeklo, povezanost sa nacionalnom manjinom, imovina,
rodenje ili drugi status.

U toku 2009. godine donesen je Zakon o zabrani diskriminacije® , a ranije i Zakon o
ravnopravnosti spolova u BiH®. Jo$ uvijek nema realnih pokazatelja o implementaciji Zakona o
sprecavanju diskriminacije, ali postoji visoki stepen zabrinutosti jer prvi registrirani sluc¢ajevi zalbi
u Instituciji ombudsmena BiH ukazuju da je donosenje ovog zakona shvac¢eno suviSe formalno i da
nije zapocela primjena mjera u cilju harmonizacije ostalog zakonodavstva sa ovim zakonom u roku
od godinu dana od usvajanja zakona (¢lan 24). Posebna zabrinutost je vezana za nespremnost
sudskog sistema da primjeni odredbu o teretu dokazivanja jer je, shodno Zakonu o sprecavanju
diskriminacije, obaveza dokazivanja na osobi za koju se tvrdi da je izvrSila diskriminaciju.

Krivi¢no zakonodavstvo u BiH sadrzi odredbe kojima se sancioniraju krivi¢na djela ucinjena
protiv slobode i prava covjeka i gradanina, a kao poseban oblik takvog djela povredu prava
ravnopravnosti covjeka.

Kao krivi¢na djela definiraju se i otmica, oduzimanje djeteta i maloljetnika i djelo osobe
koja promijeni porodi¢no stanje djeteta.

Zabrana prodaje djece, djeCije prostitucije i djecCije pornografije je u krivichom
zakonodavstvu BiH definirana kao krivic¢no djelo.

Kriviéni zakon BiH sankcioniSe krivi¢na djela zasnivanja ropskog odnosa i prevoz osoba u
tom odnosu, trgovinu ljudima, medunarodno vrbovanje radi prostitucije, krijumcarenje osoba i
uzimanje talaca’.

2 Sl.glasnik- medunardoni ugovori 3/02

¥ Sl.- glasnik — medunarodni ugovori 3/01

* Sl.glasnik — medunarodni ugovori 4/05

® Clan 1 Zakona o zabrani diskriminacije, SI. glasnik BiH, broj 59/09.

® Zakon o ravnopravnosti spolova u Bosni i Hercegovini, SI. glasnik BiH, broj 16/03, 102/9 preciséeni tekst broj 32/10.
7 Clanovi 185, 186, 187, 189, 191 Krivi¢nog zakona BiH.



Krivi¢ni zakon FBiH, Krivicni zakon RS i Krivicni zakon BDBiH sankcioniraju krivicna
djela protiv spolne slobode i morala, a medu njima spolni odnos s djetetom, bludne radnje,
navodenje na prostituciju, iskoriStavanje djeteta ili maloljetnika radi pornografije, upoznavanje
djeteta sa pornografijom, rodoskrvnuce.

Ministarstvo za ljudska prava i izbjeglice BiH je donijelo Pravila o zastite Zrtve i svjedoka
trgovine ljudima drzavljanima BiH® kojima su usvojeni obvezujuéi standardi zastite ljudskih prava
Zrtava i svjedoka Zrtava trgovine ljudima drZavljana BiH. Pravila definiraju pojmove : trgovina
ljudima; svjedok zrtva, Zrtva, dijete, krug institucija svih nivoa ¢ija je nadleznost kooridnacija ili
provedba aktivnosti na prevenciji i suzbijanju trgovine ljudima, ovlaStene organizacije (udruge ili
fondacije) s kapacitetom za zaStitu i pomo¢i zrtvama i svjedocima Zrtava koje su sklopile protokol
sa nadleznim institucijama u BiH. Osnovna nacela Pravila su i zaStita najboljeg interesa djeteta,
zastita privatnosti, tajnost podataka.

Ministarstvo sigurnosti BiH je donijelo Pravilnik o zadtiti stranaca Zrtava trgovine ljudima®
koje definira dijete kao osobu mladu od 18 godina, te pravo djece na ,,posebnu zastitu* - specijalan
tretman i hitnost postupka.

Zakoni o zadtiti svjedoka pod prijetnjom i ugrozenih svjedoka'® ne definira pojam djeteta i
njegovu zastitu, ali definira pojam porodice koju c¢ine osobe kojima je dozvoljeno odbiti
svjedocenje U skladu sa odredbama Zakona o kaznenom postupku (BiH, FBiH, RS i BD BiH), i u
tom smislu moze imati znacaj za zastitu u postupcima zastite djeteta.

Porodiéno zakonodavstvo u BiH™ nalaze da roditelji 1 ostali ¢lanovi porodice ne smiju dijete
podvrgavati ponizavajué¢im postupcima medu kojima su svi oblici seksualnog zlostavljanja, kao i da
¢e se roditelju koji seksualno iskoristava dijete oduzeti roditeljsko pravo, odnosno odredbe da
zloupotreba prava postoji naroCito u slucaju tjelesnog i dusevnog nasilja nad djetetom, spolnog
iskoriStavanja, navodenja na drustveno neprihvatljivo ponasanje §to su razlozi za oduzimanje
roditeljskog staranja.

Zakonodavstvo u oblasti zadtite od nasilja u obitelji* definira pojam nasilja u porodici kao
djelo kojim se nanosi fizicka, psihic¢ka, seksualna ili ekonomska Steta ili patnja, kao i prijetnje
takvim djelima ili propustanje duznog Cinjenja i paznje koje ozbiljno sputavaju ¢lanove porodice da
uzZivaju u svojim pravima i slobodama na principu ravnopravnosti u javnoj i privatnoj sferi Zivota.
Kao radnje nasilja zakoni navode seksualno uznemiravanje i uznemiravanje drugog ¢lana porodice
u skladu sa Zakonom o ravnopravnosti spolova u BiH. Zakonodavstvo entiteta nejednako kvalificira
nasilje, federalni propis kao kazneno djelo, a u RS-u i kao prekrsaj i kao kazneno djelo.

- Reintegriranje djeteta Zrtve -

Konvencije o pravu djeteta® propisuje obavezu DrZave potpisnice na poduzimanje
odgovarajuc¢ih mjera za unaprijedenje fizi¢kog i psihi¢kog oporavka djeteta Zrtve bilo kojeg oblika
zanemarivanja, eksploatacije ili zlostavljanja, mucenja ili bilo kojeg drugog oblika okrutnog,
nehumanog ili ponizavaju¢eg postupka ili kazne, ili oruzanih sukoba. Takav oporavak i

8 Sl.glasnik BiH broj 66/07- Pravila i Odluka Vije¢a ministara o usvajanju Pravila

® Sl.glasnik BiH broj 90/08

0y BiH sl.glasnik broj 3/03, 61/04, 55/05; FBiH objavljen u Sl.listu broj 36/03,17/01; RS Sl.glasnik 48/03 i BD BiH Sl.glasnik BD
BiH broj 10/03 i 8/07

1 Clan 97 Porodi¢nog zakona RS ( SI. glasnik RS , broj: 54/02, 41/08); ¢lan 154 stav 1 i 2 Porodiénog zakona FBiH (Sl.novine FBiH
broj 35/05 i 41/05); Clan 136. Porodi¢nog zakona Br&ko Distrikta BiH ( SI. glasnik BDBiH, broj 23/07)

12 §].glasnik RS broj 118/05, 17/08 ; Sl.novine FBiH broj 22/05; odredbe zastite od nasilja u BD sadrzane su u Porodiénom zakonu
Distrikta. Novi tekst Zakona o zastiti od nasilja u obitelji FBiH je u proceduri usvajanja

reintegracija treba da se odvijaju u okruzenju koje daje potporu zdravlju, samopostovanju i
dostojanstvu djeteta.

U BiH ne postoji zakon kojim bi se definirale mjere pomoci, zastite 1 prevencije u vezi sa
djecom kao zrtvama, a uzimaju¢i u obzir najbolje interese djeteta.

Za razliku od propisa u entitetima, samo Zakon o socijalnoj zastiti BD BiH* definira pojam
zlostavljanenog djeteta kao osobe kojoj je naneSena fizicka ili psihicka bol ili oSte¢enje, a koje je
prouzrokovalo ugrozavanje zdravlja, fizickog i1 psihickog integriteta osobnosti ili onemogucilo
normalan razvoj osobe, dok zakoni entiteta definiraju isklju¢ivo zanemarenu i zapustenu djecu, a ne
i djecu Zrtve nasilja.

U oblasti socijalne zastite, u ostvarivanju prava na reintegraciju Zrtve treba naglasiti da centri
za socijalni rad problem trgovine djecom unutar BiH ne prepoznaju kao takav i da u BiH nije
osigurana zastita i pomo¢ zrtvama trgovine ljudima na principima uspostavljenim medunarodnim
standardima.

Moguce ipak da seu odredenoj mjeri moze primijeniti i entitetsko zakonodavstvo u oblasti
socijalne zaStite, jer Zakon o osnovama socijalne zastite, zaStite civilnih Zrtava rata i zaStite
porodice s djecom FBiH kao uslugu socijalnog i drugog stru¢nog rada smatra savjetodavni rad koji
obavljaju ustanove u rjeSavanju porodi¢nih problema, a to pravo mogu ostvariti pojedinci i porodice
radi zaStite svojih prava i interesa i sprecavanja pojava i ublazavanja posljedica socijalnih problema.

Zakon o socijalnoj zastiti RS definiSe socijalnu zaStitu kao organizovanu djelatnost
usmjerenu na suzbijanje i otklanjanje uzroka i posljedica stanja socijalne potrebe i pruzanje pomoci
gradanima 1 njihovim porodicama kada se nadu u takvom stanju. Stoga su prava djeteta ovisna o
kvalificiranosti i kapacitetima centara za socijalni rad, Sto zna¢i da njihova primjena nije
zagarantirana svoj djeci u BiH.

Prava djeteta zrtve trgovine ljudima u BiH se ureduju isklju¢ivo podzakonskim aktom -
Pravilima o zastiti Zrtava i svjedoka Zrtava trgovine ljudima drzavljana BiH™. Ova Pravila su
usvojena kao obavezujuéi standard zastite ljudskih prava Zrtava i svjedoka trgovine ljudima,
drzavljana BiH i utvrduju nacela i zajednicke standarde rada koji se odnose na postupak
identifikacije, organizaciju zastite 1 pomo¢i, primarnu i sekundarnu prevenciju i1 ostale aktivnosti u
vezi sa zaStitom i pruzanjem pomoc¢i zrtvama trgovine ljudima i svjedocima iz Bosne i
Hercegovine. Pitanje zasStite djece Pravila ureduju ¢lanom 15, ali odredba nije uskladena sa
odredbama Porodi¢nog zakona. Naime, zastita najboljeg interesa djeteta obavezujuci je standard za
nadlezne institucije u BiH i ovlastene organizacije, a ima za cilj da u sluc¢aju povrede prava djeteta
osigura njegovo automatsko stavljanje pod zaStitu, odgovarajuéu pomo¢, reintegraciju i
rehabilitaciju, odnosno konacan oporavak i trajno zbrinjavanje djeteta zrtve ili zrtve svjedoka. U
Pravilima ne postoji jasna razlika izmedu zastite djeteta zrtve i zaStite odrasle Zrtve. Takoder ne
postoji jasna definicija najboljeg interesa djeteta i sluc¢ajevi kada se koristi ovaj princip.

Dublja analiza Pravila kojima je regulirana zastita zrtava trgovine ljudima drzavljana BiH
pokazuje da Pravila i Odluka o usvajanju Pravila ne proizlaze iz zakona ili nekog drugog
hijerarhijski viSeg akta, niti iz uskladenosti zakonodavstva Bosne 1 Hercegovine sa Konvencijom o
pravima djeteta, Sto dovodi u pitanje pravnu efikasnost ovih akata i moguénost njihove primjene na
konkretne slucajeve.

4 5].glasnik BD BiH broj 1/03, 4/04, 19/07
15 5].glasnik BiH broj 66/07



Posebno je problemati¢no Sto Pravila ureduju i odredena pitanja koja su ve¢ ranije uredena
posebnim zakonom. Konkretno se misli na pitanje zastite svjedoka, koje je uredeno Zakonom o
krivicnom postupku i Zakonom o zastiti svjedoka.

Polozaj djeteta stranca - Zrtve trgovine ljudima i njegova prava reguliraju se Pravilnikom o
zaStiti stranaca Zrtava trgovine ljudima. U ¢lanu 7 Pravilnika propisan je specijalni tretman i zastita
djece, ali je nejasno Sta se podrazumijeva pod tim specijalnim tretmanom i zasStitom i sve ostaje na
deklaratornosti ovog prava, jer se daljnjim odredbama ne razraduje na koji se nacin to pravo
osigurava.’®

Postoji visoki stepen nesklada izmedu zakonodavnog okvira, uspostavljenih procedura i
postojecih kapaciteta institucija koje su duzne da osiguraju zastitu zrtava. Posebno je zabrinjavajuce
postojanje razjedinjenog sistema zastite domacih i stranih Zrtava trgovine ljudima.

- ZakljuCna razmatranja Komiteta -

U 2006 godini Komitet o pravima djeteta’’ i Komitet za eliminaciju diskriminacije Zena'®
dostavili su Zakljuéna razmatranja na drzavne izvjeStaje o stanju prava djeteta i diskriminaciji
Zena, a u vezi sa seksualnim zlostavljanjem i iskoriStavanjem. Drzavi je preporuceno da:

1. dodatno ojaca napore u pravcu pune implementacije i ugradivanja Opcionog protokola o
prodaji djece, djecijoj prostituciji i pornografiji u sisteme krivicnog pravosuda, kao i da
identificira, sprijeci i eliminira trgovinu djecom u seksualne i druge izrabljivacke svrhe;

2. da sprovede temeljne, nezavisne i efikasne istrage u vezi sa navodnom ukljucenoscu
pripadnika policije u aktivnosti povezane sa trgovinom ljudima;

3. da harmonizira zakone o zastiti od nasilja u porodici oba entiteta u pogledu kvalifikacije djela
nasilja u obitelji, ubrza donoSenje podzakonskih akata i uspostavi relevantnu strukturu i
institucije potrebne za impelmentiranje®® ;

4.  daizradi sveobuhvatnu studiju o nasilju nad djecom, narocito seksualnom zlostavljanju, kako
bi se procijenili obim, uzroci, raSirenost i priroda ovog problema;

5. da se sama djeca ukljuce u kampanju podizanja svijesti i edukacije u cilju sprecavanja i
eliminiranja nasilja nad djecom;

6. da se ojacaju mjere u cilju prijavljivanja slu¢ajeva nasilja nad djecom, naroCitomjere za

kriviéno gonjenje pocinitelja;

da se djeci osigura staranje i puni fizicki i psiholoSki oporavak i reintegracija zrtava nasilja;

8.  da poduzme konkretne mjere za ohrabrivanje Zena da prijave slucajeve nasilja u porodici i
osigura da zvani¢nici/e javnih institucija , naroCito oni koji/e provode zakone, sudstvo,
zdravstveni 1 socijalni radnici, nastavno osoblje u potpunosti budu upoznati sa primjenjivim
pravnim odredbama, kao i svim oblicima nasilja nad Zenama i da reagiraju na adekvatan
nacin;

9. da drzava prikuplja podatke o slucajevima porodi¢nog nasilja i da na temelju takvih
podataka, nastavi sa izradom strategija za borbu protiv ovakvog krenja ljudskih prava;

10. da se poduzmu mjere koje ¢e garantirati uspjeSan pristup zena i djevojCica informacijama i
uslugama koje se odnose na seksualno i reproduktivno zdravlje, kontraceptivnim sredstvima i
planiranju porodice, kako bi se sprijecilo pribjegavanje abortusu i zastitilo zdravlje;

11. da se ojacaju napori u oblasti sprjecavanja Sirenja HIV/AIDS-a medu adolescentima, narocito
medu onima koji spadaju u ugroZene grupe, kao i medu Sirom populacijom u cilju
smanjivanja diskriminacije djece zarazene i pogodene HIV/AIDS-om.

~

16 Clan 7. Pravilnika o zagtiti stranaca Zrtava trgovine ljudima

" CRC/C15/Add.260 tagke 43, 53,70 i 72

'8 CEDAW/C/BIH/CO/3 tacke 25,26 i 36

19U meduvremenu su doneseni podzakonski akti, a novi tekst Zakona o zastiti od nasilja u FBiH je u proceduri usvajanja

11 Institucije za postupanje

Institucije nadlezne za zastitu djeteta u slucajevima seksualnog zlostavljanja i iskoriStavanja
su u prvom redu policija, tuzilatva, sudovi, centri za socijalni rad, institucije i organizacije za
zastitu ljudskih prava, svaka u skladu sa svojim nadleznostima.

- Uloga Institucije Ombudsmana za ljudska prava BiH -

Imenovanjem novih ombudsmena BiH u decembru 2008 godine i promjenom politike
djelovanja ove institucije doslo je do znacajnog napretka u oblasti zastite prava djece, jer je reforma
podrazumijevala i uspostavu Odjela za pracenje prava djeteta sa veoma Sirokim mandatom koji
definiSe Zakon o ombudsmenu BiH. Podrska “Save the Children” Norway Instituciji ombudsmena
BiH posebno je znacajna u jacanju kapaciteta Odjela, ¢ime su se stvorile pretpostavke da ovaj Odjel
ima kapacitet da odgovori na sve izazove vezane za zastitu prava djece.

Institucija ombudsmana BiH u okviru svojih nadleznosti osiguranja zaStite prava
djeteta postupa po individualnim i grupnim zalbama, i/ili ex officio, na temelju saznanja iz
medija, obilaska terena, Skola, ustanova i dr., analiziranjem zakona i iniciranjem novih
zakonskih rjeSenja koja su u najboljem interesu djeteta.

Ombudsmani BiH posebno ukazuju na znacaj opc¢eg principa Konvencije o pravima djeteta,
relevantan za osiguranje zastite - osiguranje primjene definicije pojma djeteta. NaZalost, u
zakonodavstvu BiH postoje razliciti pristupi definiranju djeteta, Sto se direktno odrazava i na
primjenu instrumenata za njihovu zastitu, posebno u sluc¢ajevima kada su djeca zrtve.

Do sada su u Instituciji ombudsmena BiH evidentirana dva predmeta po Zalbi za zastitu od
seksualnog zlostavljanja djeteta, iskljucivo radi pracenja postupaka pred nadleznim organima, jer su
u fazi istrage kod nadleznih tuzilastava.

Ombudsmani BiH su tokom obilaska ustanova za izdrzavanje kazni zatvora evidentirali
slu¢aj izdavanja dozvole osudeniku za koriStenje godiSnjeg odmora na adresi na kojoj zivi zrtva —
dijete njegovog seksualnog zlostavljanja.

Ombudsmeni su ukazali na navedeni propust koji se ne smije desavati ubuduce o ¢emu ce se
posebno upozoriti ustanove za izdrzavanje kazni i resorna ministarstva pravde.

Ombudsmana BiH su takoder razmatrali stav Tuziteljstva BiH, koje je postupajuci po prijavi
krivi¢nog djela, prema odredbama Zakona o ravnopravnosti sposlova, zauzeli stav da dijete od 14.
godina nije pod zastitom ovoga Zakona , jer nije ,,zena“. Ombudsmeni BiH isticu da:

1.  Zakon o ravnopravnosti spolova BiH ne govori o djeci, mladim ili starijim maloljetnicima,
nego bez ograni¢enja promovira i §titi ravnopravnost spolova i zastitu od diskriminacije na
osnovu spola;

2. da se u Zakonu o zastiti od nasilja u porodici, kao radnja nasilja, seksualno uznemiravanje
veze za Zakon o ravnopravnosti spolova u BiH;

3. da se vec se po rodenju djeteta spol, muski ili Zenski upisuje u MKR na osnovu kojeg upisa se

izdaje temeljni dokument za identificiranje osobe - izvod iz mati¢ne knjige rodenih;

da oznaku spola sadrzi i JMB osobe koji se dodjeljuje odmah po upisu u MKR,;

da u konkretnom slucaju, u interesu zastite djeteta/djevojCice, je vazna primjena Zakona o

ravnopravnosti spolova u BIH, jer se u slu¢aju povrede prava osobe od 14 godina nalaze

obiljezja krivicnog djela seksualnog uznemiravanja na osnovu spola kojim se ugrozava mir,
duSevno zdravlje i fizicki integritet osobe, ali ne i drugog kaznenog djela propisanog KZ

FBIH i KZ RS. To je imalo za posljedicu nemoguénost koriStenja sudske zastite te osobe i
nastavak krsenja njenih ljudskih prava, dovodenjem u pitanje jednakopravnog pristupa svih
pravdi i zastiti osnovnih prava i sloboda zagarantiranih Europskom konvencijom o zastiti
ljudskih prava i temeljnih sloboda koja u BiH ima snagu ustavne norme?.

Ombudsmani BiH su podnijeli 1zveStaj o primjeni Opcionog protokola o prodaji djece,

djecijoj prostituciji i pornografiji.

U lzveStaju o primjeni Protokola ukazano je na nedostatke i propuste, te da isti sadrzi detaljan

(nekada i predetaljan) opis pravnog uredenja , bez primjera iz prakse, koji bi dali realan prikaz
mogucde primjene propisanih norm, kao i da drzavni izveStaji nisu bili dostupni Siroj javnosti.

Ombudsmani BiH su tokom 2009. godine izradili Analizu uskladenosti BiH zakonodavstva

sa Konvencijom o pravima djeteta koju je Institucija ombudsmena BiH objavila u decembru 2009
godine?, i u okviru koje treba posmatrati i primjenu Opcionog protokola o prodaji djece, djeijoj
prostituciji i pornografiji.

Sumirano, primjedbe su sljedece :

Revidirani Akcioni plan za djecu 2002-2010 u BiH jos nije usvojen; nalazi se u formi nacrta,
iako je njegovo usvajanje bilo utvrdeno i kao preporuka UN -ovog Komiteta o pravima
djeteta. Takoder, u Vijeéu za djecu nakon isteka mandata prethodnih clanova nisu izabrani
novi ¢lanovi, tako da se moze re¢i da to vijece i ne postoji.

U BiH nije uspostavljen efikasan sistemski mehanizam za zastitu prava djece, tako da se
prava djece uglavnhom razmatraju kao dodatna nadleznost u tijelima ili institucijama koje
Ustavom 1 zakonom imaju utvrden osnovni mandat za neku drugu oblast, zbog Cega se prava
djece tretiraju kao dodatna, a Cesto i nametnuta obaveza. Dakle, prava djece nisu primarni
fokus interesovanja i djelovanja institucija.

Odredeni pozitivni pomaci u BiH vidljivi su kod kreiranja strateSkih dokumenata, jer ovi
dokumenti u znacajnijoj mjeri uklju¢uju prava djece znatno vise nego Sto to Cini
zakonodavstvo.

Primjetno je da su izostale mjere na uskladivanju zakonodavstva u BiH kojima se ureduju
prava djece, kao i osiguranje izdvajanja ujednacenih resursa, Sto u praksi rezultira razli¢itim
tretmanom djece, ¢ime je izostala i primjena ¢lana 4 Konvencije, kojim se drzave ¢lanice
obavezuju na poduzimanje svih mjera u cilju osiguranja prava utvrdenih Konvencijom, a
imajuci u vidu da su ekonomsko-socijalna prava progresivnog karaktera.

U BiH je i dalje prisutan problem nedostatka baze podataka na osnovu koje bi bilo moguce
pracenje stanja prava djece i lakSe utvrdivanje problema. Popis stanovniStva jos nije izvrsen
i fakticki se ne zna ni broj djece, broj djece sa posebnim potrebama, broj djece bez
roditeljskog staranja i sl.

U okviru gradanske kampanje zagovaranja, a u cilju uspostave zajednickih aktivnosti bh.
vlasti, nevladinih 1 drugih organizacija civilnog drustva u BiH na promociji 1 jacanju
institucionalnog dijaloga i saradnje, u maju 2007. godine potpisan je Sporazum o saradnji
izmedu VijeCa ministara BiH 1 nevladinog sektora u BiH. Time je stvorena osnova za
zvani¢nu saradnju ova dva sektora i demokratizaciju drustva u cjelini. Realna ocekivanja su
da ubuduce dode i do ozbiljnijeg profilisanja civilnog sektora u razli¢itim oblastima
djelovanja.

Primjetan je znacajan napredak u promovisanju Konvencije i njenih Protokola, te
Zakljuénih razmatranja i preporuka Komiteta od strane Ministarstva za ljudska prava i

20 Clan I 2. Ustava BiH
2 Analiza o uskladenosti zakonodavstva sa Konvencijom o pravima djeteta, Institucija ombudsmena za ljudska prava
Bosne i Hercegovine, www.ombudsmen.gov.ba



izbjeglice BiH u saradnji sa UNICEF-om. Nazalost, izostao je adekvatan angazman nizih
nivoa vlasti na promovisanju prava utvrdenih Konvencijom.

8.  Sistem komunikacije, razmjene informacija i saradnje izmedu razlicitih nivoa vlasti na
vertikalnom i horizontalnom nivou nije uspostavljen na zadovoljavajuéi nadin i uglavnom
je rezultat pojedinacnih napora.

Zbog svega iznesenog Ombudsmani BiH ukazuju da je nuzno raditi na prepoznavanju
drugih oblika radnji zabranjenih Protokolom i na razvijanju svijesti o njihovoj opasnosti po razvoj
djeteta, Sto je posebno karakteristicno za obrazovne ustanove, ustanove socijalne zastite i institucije
za sprovodenje relevantnih zakona.

U BiH drustvu nije kreirana svijest o dimenziji problema djecije pornografije, te samim tim
nisu poduzete efikasne mjere za sprecavanje ove po djecu drustveno Stetne pojave.

U BiH je i dalje posebno izraZen problem nepostojanja direktne primjene medunarodnih
standarda, iako je Ustavom BiH ovo utvrdeno kao obaveza za sve institucije, posebno ako
nacionalno zakondavstvo nije uskladeno sa medunarodnim standardima. U BiH se u kreiranju
odredenih mjera jo$ uvijek pristupa parcijalno i bez sistematskog pristupa, tako da se odredene
negativne pojave posmatraju izolirano u odnosu na druge cCime se stvara prostor da neki
problemi ne budu sveobuhvatno rijeSeni. Upravo pitanja obuhvacena Protokolom su jedan od
primjera takve prakse, jer i pored niza strateSkih dokumenata (Nacionalni akcioni plan za suzbijanje
trgovine ljudima, Akcioni plan za djecu, i sl) djeca se sve ceSce pojavljuju kao zrtve radnji
zabranjenih Protokolom.

Posebnu zabrinutost Ombudsmani iskazuju vezano za zakonodavstvo u oblasti spre¢avanja
zabranjenih radnji utvrdenih Protokolom,vezanim za neosiguranje implementacije c¢lana 7
Protokola, a u dijelu koji se odnosi na poduzimanje mjera kojima ¢e se osigurati pljenidba i
konfiskacija finansijske dobiti nastale izvrSenjem tih krivicnih djela, te poduzeti mjere s ciljem
zatvaranja, na privremenoj ili konacnoj osnovi, objekata koristenih za izvrSenje tih djela.

|11 Zakljuéna razmatranja

U BiH je prisutan niz problema vezanih za sistem zastite djece i prevenciju od seksualne
ekspolatacije, iskoriS¢avanja dece u pornografiji i prostituciji i drugih sli¢nih radnji. 1ako su u
proteklim godinama uginjeni odredeni napori na zaititi Zrtava trgovine ljudima® taj proces je bio
okarakterisan nizom slabosti, tako da se osigurala prvenstveno zastita stranih drzavljana, a tek onda
zastita drzavljanki BiH.

Uoceni problemi u sistemu zaStite djece od prodaje i iskoriS¢avanja u pornografiji i
prostituciji su:

1.  Krivicéno zakonodavstvo u BiH nije osiguralo definiciju svih zabranjenih radnji utvrdenih u
Opcionom protokolu o prodaji djece, djelijoj prostituciji i pornografiji, $t0 prakti¢arima
stvara problem i dileme u primjeni, istovremeno podizuéi pitanje primjene ¢lana 3 i 7.
Protokola.Ovo ima za teSko prepoznavanje obiljezja kaznenih djela, a time i procesuiranja od
strane nadleznih organa;

2. Nepostojanje sveobuhvatne strategije za sprec¢avanje trgovine djecom i iskori§¢avanja djece u
pornografiji 1 prostituciji, te nizak nivo svijesti javnosti o problemu trgovine djecom i
njihovom iskoriStavanju u pornografiji i prostituciji;

22 Ratificirana UN Konvencija o transnacionalno organiziranom kriminalu i protokol o spre€avanju, zaustavljanju i kaZnjavanju
trgovine ljudima, narocito Zenama i djecom, Sl.glasnik BiH-Medunarodni ugovori 3/02

3. Nedovoljno razvijen nacionalni sistem zastite djece od trgovine i iskori§¢avanja djece u
pornografiji i prostituciji, te neuspostavljen informacioni sistem za prikupljanje podataka o
trgovini djecom i iskori§¢avanju djece u pornografiji i prostituciji;

4.  Nedovoljna zastupljenost tematike trgovine djecom iskoriS¢éavanja djece u pornografiji i
prostituciji u redovnom Skolskom programu osnovnih i srednjih sSkola;

5.  Nedovoljna zastupljenost sistematicnih i dugorocnih programa prevencije za djecu posebno
ugrozenih grupa (djeca sa smetnjama u razvoju, djeca sa invaliditetom, djeca bez roditeljskog
staranja, djeca pripadnici nacionalnih manjina, djeca ilegalni migranti, djeca koja Zive i rade
na ulici, djeca bez regulisanog pravnog subjektiviteta);

6. Nedovoljno definisane procedure za identifikaciju djece Zrtava i proaktivnih pristupa za
pronalazenje potencijalnih Zrtava, te nepostojanje sklonista i alternativnih rjeSenja za
smjestaj djece Zrtava, osim za Zrtve trgovine;

7. Nepostojanje specijalizovanih programa zastite i reintegracije namijenjenih djeci zrtvama i
nepostojanje procedura za dugoroéno pracenje oporavka i resocijalizacije djece Zrtava;

8.  Nepostojanje programa podrske i osnazivanja porodica djece Zrtava.

Sve navedene slabosti sistema u zastiti Zrtava su zasnovane na nedostacima u zakonodavstvu
u oblasti zdravstvene, socijalne i obrazovne sfere, ali i u nedostatku procedura, te medusobnoj
nekoordiniranosti i nedovoljnoj saradnji organa nadleznih za postupanje.

BiH treba nastaviti aktivnosti na poboljSanju zaStite zrtava, ali i prevenciji kroz Sirenje
informacija o pravima djeteta utvrdenih Konvencijom i njenim protokolima. Posebno trebaju biti
poduzete mjere na otklanjanju slabosti sistema koje rezultiraju neujedna¢enim pravima u oblasti
zdravstva, obrazovanja i socijalne zastite.

Uz vec reCeno Institucija ombudsmana BiH podiZe i pitanja:

- zastare gonjenja pocinitelja seksualnog zlostavljanja i iskoriStavanja djece;

- brisanja osude pociniteljima ovakvih djela;

- da nadlezni organi socijalne zastite i policija radi stalne kontrole ponasanja pocinitelja
kriviénih djela moraju razmjenjivati informacije o njegovom prebivalistu;

- kontrole kretanja i smjeStaja pocinitelja ovih djela, kada se u toku isdrzavanja kazne zatvora
pustaju na dopust

Na pitanje, koje je otvorio ovaj skup, u Bosni i Hercegovini ¢e se moci pozitivno odgovoriti
tek kada se uspostavi stalno, kvalitetno i bez teritorijalnog ogranicenja, zajednicko djelovanje —
policije, tuziteljstva, pravosuda, socijalne i zdravstvene zastite, obrazovanja, institucija za zastitu
ljudskih /prava djeteta, uz potporu civilnog drustva i medija.

